
IZVJEŠTAJ O RADU 

 

UDRUŽENJA INŽENJERA I TEHNIČARA ŠUMARSTVA  

FEDERACIJE BOSNE I HERCEGOVINE  

UŠIT FBIH  ZA 2018. GODINU 

 

U skladu sa Planom rada Udruženja inženjera i tehničara šumarstva Federacije Bosne i Hercegovine za 

2018. godinu koji je usvojen na XVIII. Izbornoj Skupštini Udruženja inženjera i tehničara šumarstva 

Federacije Bosne i Hercegovine, te u skladu sa Odlukama i Zaključcima Upravnog odbora Udruženja iz 

2018. godine, Udruženje je provodilo sljedeće aktivnosti tokom protekle godine: 

 

JAČANJE KAPACITETA I  

UNAPREĐENJE ORGANIZACIJSKE STRUKTURE UDRUŽENJA 

 

 

 Aktivno učešće procesima dostavljanja primjedbi, prijedloga i rješenja unapređenja zakonskih i 

podzakonskih akata u sektoru šumarstva FBiH. Nažalost, kao i prethodnih godina, dopisi Udruženja, 

primjedbe i prijedlozi i pored obećanja nadležnih, nisu rezultirali adekvatnom reakcijom i usvajanjem 

primjedbi od strane onih kojima su bili upućeni. 

 

 Predata aplikacija za organizaciju 53. EFNS-a 2021. godine u Sarajevu na Igmanu u saradnji sa KJP 

Sarajevo šume doo Sarajevo uz pismenu podršku relevantnih institucija sa federalnog, kantonalnog i 

lokalnog nivoa prezentirana na sjednici IK EFNS u Antholz-u, te jednoglasnom odlukom imenovano 

Sarajevo za domaćina 53. EFNS-a 2021. godine u konkurenciji sa Nordijskim centrum Tobiach, 

Italija. 

 

 U saradnji sa JP Šume TK dd Kladanj organiziran sastanak direktora ŠPD/ŠGD U FBiH. 

 

 Pred oko 300 učesnika u Domu kulture u Donjem Vakufu je 21. marta 2018. godine održana Svečana 

manifestacija povodom obilježavanja 21. marta Međunarodnog dana šuma u okviru koje je održana i 

XVIII. Redovna Izborna Skupština Udruženja, na kojoj su izabrani novi organi Udruženja. Novi 

predsjednik Udruženja je Refik Hodžić, dipl.ing.šum. iz JP "Šume TK" dd Kladanj.  

Svečanoj manifestaciji su pored brojnih zvanica iz Bosne i Hercegovine prisustvovale i kolege iz 

Republike Turske, predvođene dr. Ahmetom Ipekom, zamjenikom generalnog direktora Turskih 

šuma i Osmanom Kahvečijem savjetnikom u Vladi Republike Turske. 

 

 Priznanja zaslužnim pojedincima i institucijama na Svečanom manifestaciji povodom Međunarodnog 

dana šuma ispred Udruženja uručene su: 

Zahvalnice Udruženja posthumno su uručene članovima porodica tragično stradalih kolega: 

 

1. Omer Bašić 

2. Ferid Rahmanović 

3. Ševko Draginović 

 

Plakete Udruženja  uručene su: 

 

1. Osman Kaveči 

2. Ismail Belen 

 

Povelja Udruženja uručena je za: 

 

1. Generalna direkcija za šumarstvo Republike Turske 

 

Povelju je u ime Generalne direkcije za šumarstvo Republike Turske primio zamjenik generalnog 

direktora dr. Ahmet Ipek. 

 

 U okviru realizacije Operativnog plana rada Udruženja za 2018. godinu, delegacija Udruženja 

predvođena predsjednikom Udruženja Refikom Hodžićem, dipl.ing.šum., posjetila je kolektivne 

članice u Kantonu Sarajevo, te Federalno ministarstvo poljoprivrede, vodoprivrede i šumarstva, 

Federalnu i Kantonalnu šumarsku inspekcije i Upravu za šumarstvo KS. 

 

 Upravni odbor UŠIT FBIH posjetio direkciju JP „ŠPD ZDK“ doo Zavidovići, te organizirao sjednicu 

Upravnog odbora u Tešnju. 

 

 Udruženje je organiziralo sastanak s ovlaštenim predstavnicima institucija za šumarstvo i šumsko 

privrednih društava FBiH, na kojem je razmatrano zdravstveno stanje šuma, izrada zapreminskih i 

sortimentskih tablica za vrste drveća, te članstvo u UŠIT-u. Zaključci sa sastanka su proslijeđeni 

relevantnim institucijama i preduzećima u FBiH. 

 

 Aktivno učešće u radu Grupacije šumarstva i drvne industrije Privredne komore FBiH. 

 

 Započete aktivnosti na kvalitetnoj pripremi XIX. redovne Skupštine Udruženja. 

 

 Učešće u organizaciji obilježavanja 70. godina rada Šumarskog fakulteta Univerziteta u Sarajevu 

kada je u periodu od 10. do 12. oktobra 2018. godine održan Međunarodni simpozij „Čovjek – Šuma 

– Nauka“ (PEFOSS) koji je okupio oko 250 učesnika. 

 Učešće u organizaciji i radu foruma u povodu 70 godina postojanja i uspješnog rada Šumarskog 

fakulteta Univerziteta u Sarajevu „Šumarstvo i drvna industrija u funkciji održivog razvoja BiH“. 

Suorganizatori foruma su bili Ekonomski fakultet Univerziteta u Sarajevu  i Mašinski fakultet 

Univerziteta u Sarajevu.  

 

 Radi transparentnosti rada i približavanja aktivnosti rada Udruženja članstvu, Facebook stranica 

Udruženja se redovno ažurira, dok je napravljena nova web stranica Udruženja. 

 

 Apliciran projekat kod EU sa Šumarskim fakultetom Univerziteta u Sarajevu okviru programa 

INTERREG ADRION. 

 

 Povodom aktuelnih pitanja u šumarstvu FBiH, prije svega nedostatka adekvatne zakonske legislative 

u oblasti šumarstva FBiH, ugroženosti zdravstvenog stanja šuma, obilježavanja značajnijih ekoloških 

datuma i dr., predstavnici Udruženja su gostovali na nekoliko televizijskih i radijskih kuća i printanih 

medija. 

 

 Nije bilo aktivnosti u radu Savjeta šumarskih udruženja Bosne i Hercegovine (SŠU BiH).  

 

 Udruženje je produžilo Ugovor o zakupu poslovnih prostorija na Šumarskom fakultetu u Sarajevu do 

31.12.2018. godine pod istim uslovima i cjenama po kvadratu kao i prethodnih godina uz nešto manju 

kvadraturu nove kancelarije. 

 

 

OSIGURANJE STABILNE FINANSIJSKE KONSTRUKCIJE ZA FUNKCIONIRANJE 

UDRUŽENJA 

 

 Izvršeno je potpisivanje i realizacija bilateralnih ugovora o kolektivnom članstvu sa preduzećima 

šumarstva za 2018. godinu, te svakako treba istaći doprinos svih kolektivnih članova na izmirivanju 

preuzetih obaveza. 

  

 UO UŠIT-a usvojio prijedlog odluke o visini plačanja pojedinačne članarine a koje će se placate u 

iznosu po 2 KM za osobe koje dolaze iz kolektivnih članica i 3 KM za osobe koje ne pripadaju ni 

jednoj kolektivnoj članici. Ovaj prijedlog odluke će biti na dnevnom redu XIX Skupštine 

 

 Aplicirani projekti “Varijabilnost obične bukve u BiH” i “Video prezentacija Prašuma BiH” kod 

Fonda za zaštitu okoliša FBiH.  

 



 

 

 

 

 

 

UDRUŽENJE INŽENJERA I TEHNIČARA ŠUMARSTVA FEDERACIJE BOSNE I HERCEGOVINE 

ŠUMARSKO UDRUŽENJE FEDERACIJE BOSNE I HERCEGOVINE – UŠIT FBiH 
FORESTRY ASSOCIATION OF FEDERATION OF BOSNIA AND HERZEGOVINA 

T.R.N.: 1011010000430716  -  Privredna banka d.d. Sarajevo 

ID: 4200201050000; P.B.: 01078773 

 

4 
 

 Aktivnosti na finalizaciji projekta Park šume Prijateljstva na Grdonju u Sarajevu. Udruženje 

kontinuirano koordinira sve projektne aktivnosti sa Generalnom direkcijom za šumarstvo Republike 

Turske, KJP Sarajevo šume i Općinom Stari Grad Sarajevo.Dogovreno otvaranje u Aprilu 2019.g. 

 

 Zahvaljujući kolektivnim i pojedinačnim članarinama, angažmanu članova Upravnog odbora, 

predsjednika Skupštine i generalnog sekretara Udruženja, izvršena je finansijska konsolidacija i 

stvorene pretpostavke za dalji kvalitetniji rad Udruženja sa pozitivnim finansijskim rezultatom. 

 

 

UKLJUČIVANJE UDRUŽENJA U AKTUELNA PITANJA U VEZI ŠUMARSTVA,  

JAČANJE SARADNJE NA NACIONALNOM I MEĐUNARODNOM NIVOU  

I UNAPRIJEĐENJE ŠUMARSKE STRUKE 

 

 

 U sklopu višednevne posjete Bosni i Hercegovini UŠIT FBiH je u saradnji sa KJP "Sarajevo šume" 

doo Sarajevo, KJP "ZOI 84-Olimpijski centar Sarajevo" i kolegama sa Šumarskog fakulteta 

Univerziteta u Sarajevu u petak 26.09.2018. godine upriličen je stručni program za oko 30 kolega/ica 

iz Šumarskog društva Kranj iz Slovenije i Šumarskog instituta Slovenije. Dragi gosti iz Slovenije 

boravili su u višednevnoj posjeti Bosni i Hercegovini. 

 

 Koordinacija aktivnosti na instalacija opreme i edukacije osoblja za biološku labaratoriju 

zaproizvodnju korisnih insekata u šumama. Aktivnosti sprovedene u periodu 04.-09. juni 2018. 

godine u Bugojnu. Edukaciju i instalaciju opreme u navedenom periodu koordinirao Direktor sektora 

za borbu sa šumskim štetočinama Generalne direkcije za šumarstvo Republike Turske Fatih Ulkudur, 

direktor odjela Akin Emin, te biology Jašar Aksu. 

 

 U saradnji sa ŠPD Srednjobosanske šume organiziran dolazak i pripremljen program posjete 

stručnjaka zaštite šuma Generalne direkcije za šumarstvo Republike Turske u Bosni i Hercegovini. 

 

 Prijem i organizacija posjete BiH delegacije Generalne direkcije za šumarstvo Republike Turske 

predvođene generalnim direktorom Bekirom Karadžabejom. 

 

 Članovi Udruženja izvršili su besplatno prevođenje protivpožarnog softwer-a koji je sadržavao oko 

10.000 komandi na turskom i egleskom jeziku, a koji je Generalna direkcija za šumarstvo Republike 

Turske donirala Federalnom ministarstvu poljoprivrede, vodoprivrede i šumarstvo 2018. godine na 

prevedenom bosanskom jeziku, a koji je prevodio šestočlani tim našeg Udruženja u koordinaciji sa 

Generalnom direkcijom za šumarstvo Republike Turske: 

 

1. Dr.sc Kenan Zahirović-JP ŠPD ZDK DOO ZAVIDOVIĆI 

2. Muhamed Smailhodžić, dipl.ing.šum.-KJP SARAJEVO ŠUME DOO SARAJEVO 

3. Azra Čosović, MSc šum.-KJP SARAJEVO ŠUME DOO SARAJEVO 

4. Selma Šahović, dipl.ing.šum.-JP BOSANSKOHERCEGOVAČKE ŠUME  

5. Senada Jamaković, dipl.ing.šum. -JP BOSANSKOHERCEGOVAČKE ŠUME 

6. Azer Jamaković, dipl.ing.šum.-UŠIT FBIH 

 

 Delegacija direktora ŠPD-a predvođena Refikom Hodžićem, dipl.ing.šum., predsjednikom Udruženja 

inženjera i tehničara šumarstva Federacije Bosne i Hercegovine, boravila je u periodu od 07. do 14. 

maja 2018. godine u posjeti Generalnoj direkciji za šumarstvo Republike Turske. 

 

 Učešće na Press konferenciji povodom održavanja jednog od najvećih sajmova šumarstva u Evropi, 

13. po redu sajma šumarstva "INTERFORST - MINHEN 18. - 22. JULI 2018.", 24. aprila 2018. 

godine u mjestu Ansitz Wartenfels, nedaleko od Salzburga u Republici Austriji  

Uz prisustvo 35 učesnika iz vodečih šumarskih privrednih časopisa Evrope. 

 

 Organizacija odlaska predstavnika šumarstava Bosne i Heregovine na 13. po redu sajam šumarstva 

"INTERFORST - MINHEN 18. - 22. JULI 2018.". 

 

 U saradnji sa Generalnom direkcijom za šumarstvo Republike Turske, Udruženje koordiniralo 

finalizaciju projekata donacija protivpožarnih vozila i opreme za Šumarstvo Prenj dd Konjic, Općinu 

Jablanica u Hercegovačko-neretvanskom kantonu, zatim finalizaciju projekta Park šume Prijateljstva 

u Sarajevu (Kanton Sarajevo), te formiranje prve labaratorije u Evropi za biološku proizvodnju 

korisnih insekata u ŠPD-u Srednjobosanske šume doo Donji Vakuf (Srednjobosanski kanton). 

 

 Učešće na završnoj konferenciji: “Budućnost šumarstva i prerade drva u Bosni i Hercegovini”, 

Kupres, 19. - 20.04.2018. godine. 

 

 Učešće na Petom međunarodnom simpozijumu na temu ”Uloga javnog-civilnog društva-privatnog 

sektora, saradnja i međunarodna partnerstva u postizanju ciljeva održivog razvoja i globalnih ciljeva 

šumarstva”, Antalija - Republika Turska 02. – 05. decembar 2018. 

 

 Na poziv direktora Sektora za međunarodnu saradnju, obuku kadrova i istraživanja u šumarstvu 

Generalne direkcije za šumarstvo Republike Turske, troje kolega/ica je uzelo učešće na sastanku 

šumarske istraživačko-ekspertne grupe Instituta za šumarstvo koji djeluju u okviru Generalne 

direkcije za šumarstvo Republike Turske u Antaliji. 

 

 Učešće na sastancima Grupacije šumarstva i drvne industrije Privredne komore Federacije Bosne i 

Hercegovine. 

 Aktivna saradnja sa Samostalnim sindikatom šumarstva prerade drveta i papira Bosne i Hercegovine i 

ostalim članicama PLANFOR platforme. 

 

 Udruženje izražava spremnost da konstruktivno sarađuje sa svim relevantnim subjektima u oblasti 

šumarstva u zemlji i inozemstvu u cilju očuvanje šumskih resursa i unapređenja razvoja sektora 

šumarstva u BiH i promociji šumarske struke u javnosti. 

 

 

 

IZDAVAČKA DJELATNOST, STRUČNI RADOVI, OBRAZOVANJE,  

SEMINARI I SAVJETOVANJA 

 

 Štampan je dvobroj časopisa Naše šume uz tiraž 1.200 primjeraka. Evidentan je blagi porast 

dostavljanja članaka sa terena, dok se naučni i stručni članci dostavljaju redovno i bez problema. 

 

 Izvršena finalizacija aktivnosti po projektu fotmonografije “Prašume Bosne i Hercegovine” 

 

 Održana promocija knjige „Priručnik za zaštitu šuma u BiH“, autora prof.dr. Mirza Dautbašić, 

prof.dr. Osman Mujezinović i dr.sc. Kenan Zahirović u Sali općinskog vijeća Općine Ključ zajedno 

sa Fondom za zaštitu okoliša FBiH, ŠPD Unsko-sanske šume i Općine Ključ. Zbog velikog značaja 

izdanja ove knjige i prisustva autora i recenzenata ovog izdanja, koji su istaknuti članovi akademske 

zajednice, kako u BiH tako i regionu i Evropi, nakon promocije knjige „Priručnika za zašitu šuma u 

BiH“, održana su iz oblasti Zaštite šuma za sve učesnike promocije. 

 

 Finalizirane aktivnosti na indeksaciji časopisa kod EBSCO baze podataka. 

 

 Učešće predstavnika Udruženja na različitim tv i radio emisija (Al Jazeera, RTV FBiH, NTV Hayat, 

RTV TK i sl.) po pitanju aktuelne problematike u sektoru šumarstva FBiH. 

 

 Udruženje je 21. marta 2018. godine povodom obilježavanja Međunarodnog dana šuma na Centralnoj 

manifestaciji u Donjem Vakufu prezentiralo knjigu: "Biokemijska varijabilnost smreke (Picea abies 

Karst) u Bosni i Hercegovini", autora prof.dr.sc. Dalibora Balliana i dr.sc. Gregora Božića, te drugo 

izdanje publikacije "Ekološki kalendar", koju su pripremili rahmetli Smail Karović, dipl.ing.šum. i 

Azer Jamaković, dipl.ing.šum., kao i"Atlas simptoma štetnih faktora na plemenitim lišćarima i 

voćkaricama u šumama Bosne i Hercegovine", autora prof.dr.sc. Osman Mujezinović, prof.dr.sc. 

Mirza Dautbašić i dr.sc. Kenan Zahirović u izdanju Šumarskog fakulteta Univerziteta u Sarajevu. 

 

 Dobivena saglasnost od FAO organizacije za korištenje zvaničnog logotipa Međunarodnog dana 

šuma. 

STRUČNE EKSKURZIJE I MEĐUNARODNA SARADNJA 

 

 Učešće u aktivnostima Srednje škole za okoliš i drvni dizajn na organizaciji 14. Alpe-Adria šumarske 

olimpijade, koja će se održati na lokalitetu devastirane Srednje šumarske škole na Ilidži u periodu od 

11.04.2019. do 12.04.2019. godine. 

 

 Nastavljeno je kontinuirana korespodencija sa Generalnom direkcijom za šume Republike Turske, 

kao i Turskom ambasadom u BiH i TIKA-om (Turske agencije za razvoj i saradnju). 

 

 Učešće na 50. EFNS-u Evropskom prvenstvu šumara u nordijskim ski disciplinama koji je održan u 

Antholz-u, Italija. 

 

 Učešće kapitena tima šumara Bosne i Hercegovine zajedno sa direktorom KJP „ZOI 84“ Nevresom 

Alispahićem i kolegom Benarisom Čehajićem iz KJP „Sarajevo šume“ na jesenjem sastanku kapitena 

timova i organizacionog komiteta EFNS-a održanom u Arberlandu u Njemačkoj, gdje će se održati 

51. EFNS. 

 

Sve navedene aktivnosti realizovane su uz značajna finansijska ograničenja i manji budžet, imajući u 

vidu aktuelnu ekonomsku situaciju u BiH i stanje u sektoru šumarstva. 

                                                                                                                    

 

 

Upravni odbor 

Udruženja inženjera i tehničara šumarstva  

Federacije Bosne i Hercegovine 

